
Uorden davart votaziuns all’urna 
ella vischnaunca Laax 

Remarca preliminara 

Aschinavon ch’ei seresulta buca auter el senn dalla 
constituziun, serefereschan indicaziuns da persu-
nas e funcziuns en quest uorden ad omisduas 
schlatteinas. 

 

I. Disposiziuns generalas 

 

Art. 1   Intent 
Il regulativ present vala per votaziuns all’urna e 
vegn decretaus sefundond sin art. 41 alinea 2 dalla 
constituziun communala. 

 

Art. 2   Votaziun all‘urna 
La suprastonza communala ei autorisada d’orga-
nisar elecziuns e votaziuns all’urna. 

 

II. Organisaziun dalla votaziun all‘urna 

 

Art. 3   Procedura 
L’organisaziun dalla votaziun all’urna (incl. 
elecziuns) succeda el senn dalla lescha vertenta 
davart ils dretgs politics dil cantun Grischun (LDP, 
DG 150.100). 

 

Art. 4   Discussiun preliminara 
Las tractandas ch’ein suttamessas alla votaziun 
all’urna sto la radunonza communala discutar ed 
approbar ordavon cun ina recumandaziun per 
mauns dalla votaziun all’urna. 

 

III. Disposiziun finala 

 

Art. 5   Entrada en vigur 
Gl’uorden davart votaziuns all’urna ella 
vischnaunca da Laax entra en vigur immediata cun 
sia approbaziun. 

 

 

 

 

 

Approbau dalla radunonza communala ils 14 da 
settember 2022. 

 

Il president 

Franz Gschwend 

 

Il vicepresident 

Ralf Seelig 


